
Abstrakti: Ceremoniali i dasmés pérgjithésisht éshté sintezé e artit me veprimtariné praktike té kéngés folklorike
me muzikén, vallen, me lojérat popullore, urimeve me ritin, ceremoniné etj. Ceremoniali i dasmés pérbén njé lloj
té teatrit folklorik, ku népérmjet pérbérésve t¢ mésipérm gjenerohet njé kod simbolik i kuptueshém pér té gjithé
plesémarrésit, akteret e tij. Ai kumton ndryshimin e gjendjes sociale té ciftit bashkéshortor, kalimin e tyre né njé
stad e grup té ri social.

Né ceremonialin e dasmés gjakovare dalloheshin giurmé zakonesh e ritesh, té vietra, jehoné e kohéra pagane, feve
monoteiste, si dhe ndikime te huazura nga kulturat e huaja (pérgjithésisht ajo orientale). Kéto té fundit vinin
népérmyjet rrugéve e lidhjeve ekonomike, kulturore e politike gé pati Gjakova me shumé vende, né rradhé té paré
me qytetet e Shqipérisé por edhe mé gjere.

Dasma shqiptare, sikundér ¢do tradité tjetér e jetés zakonore ngérthen elemente té krahinés, krahas atyre qé
pérbéjné né thelb bérthamén e kulturés kombétare. Andaj, gjaté shtruarjes, trajtimit dhe analizés sé késaj tradite
zakonore familjare dhe shogérore, do té ndeshemi me momentet ku vierat marrin dimension krahinor por edhe
gjithékombétar.

Fjalét kyce: Dasma, kultura, zakoni, muzika, tradita
ASPECTS OF THE PRESENTATION OF GJAKOVA WEDDING ON SOCIAL MEDIA

Abstract: The wedding ceremony is generally a synthesis of art with practical activity of folk song with music,
dance, popular games, congratulations to the rite, ceremony etc. The wedding ceremony constitutes a kind of folk
theater where through the above components, a symbolic code is generated which is understandable to all
participants and its actors. This code announces the change of the married couple social status and their
transition to a new stage and social group.

At the wedding ceremony in Gjakova, there were traces of old customs and rites, echoes and pagan times,
monotheistic religions as well as other influences borrowed from foreign cultures (generally Oriental). The latter
ones came through the economic, cultural and political ties that Gjakova had with many places, firstly with the
cities of Albania and beyond.

The Albanian wedding, as any other tradition, includes elements of the province, alongside those which basically
constitute the essence of national culture. Therefore, during the elaboration, treatment and analysis of this
customary family and social tradition, we will encounter moments where the values take provincial but also
nationwide dimension.

Key words: Wedding, culture, custom, music, tradition

Dubhet té konsiderohet né aksion me shumeé vlera rikthimi né ekranet dhe né rrjetet sociale krijimet
mé t€ mira t€ viteve té kaluara me synimin kryesor njohjen e vlerave té kaluara me kérkesat aktuale
té dégjuesit pér gjininé e kéngés dhe vallés. Kénga dhe vallja jané gjinité mé té aférta té cilat né
ményré mé té€ shpejt 1 pérgjigjen pasqyrimit té jetés, ngjarjeve, ndaj mund té quhen si repérkosunuese
mé té shpejta té€ pasqyrimit té jetés né€ gjithé kompleksitetin e vlimit té saj né njé vepér arti. Kjo
karakteristiké i’u jep aatyre avantazhin qé té prijné né zhvillimet artistike por nga ana tjetér pikérisht
ato ndjejné mé forté se gjinité tjera soshén seleksionuese té kohés.

Qyteti 1 Gjakovés, krahas vlerave historike, shogérore, ekonomike, ka edhe njé varg karakteristikash,
té cilat ia njeh mbaré vendi e mé tej. Ndérmjet té njé tradite e kulture disa vjecare, vend té
réndésishém ruan ceremoniali i dasmés gjakovare, 1 ardhur nga kohérat e hershme si simbol i
hyjnizimit té jetés, 1 dashurisé sé qytetaréve pér trashégimin e saj brez pas brezi. Ceremoniali 1
dasmés pérgjithésisht éshté njé sintezé€ e artit me veprimtariné praktike té kéngés folklorike me
muzikén, vallen, me lojérat popullore, urimeve me ritin, ceremoniné etj. Ceremoniali 1 dasmés
pérbén njé lloj té teatrit folklorik ku népérmjet pérbérésve t€ mésipérm gjenerohet njé kod simbolik 1
kuptueshém pér té gjithé pjesémarrésit, akteret e tij. Ai kumton ndryshimin e gjendjes sociale té ciftit
bashkéshortor, kalimin e tyre né njé stad e grup té ri social.

Dasma shgqiptare, sikundér ¢do tradité tjetér e jet€s zakonore ngérthen elemente té krahinés, krahas
atyre qé pérbéjné né thelb bérthamén e kulturés kombétare. Andaj, gjaté shtruarjes, trajtimit dhe
analizés sé késaj tradite zakonore familjare dhe shogérore, do té ndeshemi me momentet ku vlerat
marrin dimension krahinor por edhe gjithékombétar.

Dasma, qé i jep fund ciklit té€ martesés, dasma qé€ béhet né shtépiné e dhéndrrit dhe té nuses, luan
rolin e njé konstatimi tradicional t€ martesé€s; ajo si njé proces qé ka jetuar prej kohéve mé té para,
me ritet dhe ceremonité e shumta e té larmishme, sjell elemente me interes dhe prejardhje té
ndryshme etnologjike. Kétu hyjné ritet dhe zakonet e njohura té pérgatitjes s€ dasmeés, né shtépiné e
nuses e té dhéndrit dhe té shumé ceremonive té tjera g€ béheshin me keté rast. Né ceremonialin e
dasmés gjakovare dalloheshin gjurmé zakonesh e ritesh, té vjetra, jehoné e kohéra pagane, feve
monoteiste, si dhe ndikime te huazura nga kulturat e huaja (pérgjithésisht ajo orientale). Kéto té
fundit vinin népérmjet rrugéve e lidhjeve ekonomike, kulturore e politike gé pati Gjakova me shumé
vende, né rradhé té paré me qytetet e Shqipéris€, por edhe mé gjeré.

Gjaté kremtimit té ceremonialit t€ dasmés ndodh edhe ritualizimi i pjesémarrésve né ceremonial,
népérmjet té cilit synohet pérqasja sa mé e ploté, pérafrimi i realitetit me modelin e idealizuar. Ky
proces nénkupton pikérisht, veshjen me ngarkesé té theksuar simbolike té ¢do elementi té
ceremonialit duke béré géllim né vehtévehte simbolizmin. Simbolizimi pérfshin té gjithé parametrat
e shprehjes rituale (personazhe, objekte, veprime, kéngé), né kéto nivele, kénga pérmbush géllimin
pragmatik e simbolik. Pikérisht, géllimi pér t'iu afruar modelit ideal pérgjaté kohézgjatjes s¢ dasmés
¢on né estetizimin e realitetit. Harmonia dhe mjetet shprehése béné qé ¢do kremtim dasmeje té
risjellé kuptimin e pérvojave arkaike dhe té veté riteve qé konceptohen si njé sistem unitar me njésité
e tij, me njé strukturé té konsoliduar brenda sferés s€ besimeve né kohézion me sistemin e
marrédhénieve sociale.

Dasma gjakovare éshté vendi ku dalin né pah dhe jané kultivuar historikisht vallet dhe kéngét
dinamike, ploté energji, t€ hareshme e qé i thurrin lavde bukurisé s€ nuses e trimérisé s¢ dhéndrit.
Ato jané pasuri folklorike, sa muzikore aq dhe poetike pér identitetin kulturor t€ asaj treve.

Kénga né dasmén gjakovare
Kéngét e dasmés jané pjesé e kulturés shpirtérore (ato kryejné funksionet praktike dhe simbolike),
bartése t€ njé semantike té caktuar. Duke gené komponent i riteve i shprehur pérmes fjalés né
mundésité e shumta g€ asaj i serviren, né procesin e krijimit té figurés artistike, kénga éshté shprehje
simbolike e marrédhénieve shogérore ku lidhur me kété studiuesi Xhagolli shprehet se: “Kéngét e
dasmeés sjellin njé sasi té caktuar informacioni pér aspekte té ndryshme té jetés né komunitet apo né bashkésité e
periudhave té méparshme historike, népér té cilat éshté krijuar dhe éshté pérciellur ky lloj krijimi folklorik™.
Kéngét e dasmés pérgjithésisht kané tekste me strukturé té pércaktuar, té cilat i referohen sekuncave
pérkatése dhe paraqiten né forma e né dimensione té ndryshme, té cilat merren e rimerren si modele
sa heré qé kremtohet ceremoniali. Kénga éshté njé hallké e réndésishme ndérlidhése midis anétaréve
né bashkési; ajo integron grupin familjar fisnor e shogéror né strukturén pérgjithésuese té
ceremonialit duke ndikuar késhtu né forcimin e raporteve ndérnjerézore. Dihet miréfilli se ritet né
dasmé kané si géllim kryesor bashkimin e individit me fisin, me njé grup té caktuar shogéror.
Népérmjet tyre realizohet lidhja midis pjesétaréve té familjes, fisit, bashkésisé, grupeve shogérore etj.
“Kénget né dasém si komponent themelor paraqesin ritin, i cili simbolikisht kryen funksionin estetik. Bazé pér
realizimin e funksionit estetik té riteve né kénget e dasmés éshté shenja e kodifikuar, kumti i fShehté, i shprehur
me ané té simbolit. Njé nga shfaqjet e lidhjeve reciproke midis strukturés sociale dhe kulturés sé shoqérisé éshté
rregullimi i marrédhénieve sociale me ndihmén e mjeteve simbolike kulturore®”.
Brenda strukturés sé riteve mund té vérehen disa ményra té njohura té referimit simbolik:
- mendimi utilitar i shprehur qarté (qé€llimi dhe synimi praktik i riteve)
- mendimi simbolik i fshehur (i ndérgjegjshém, 1 kuptueshém)
- mendimi simbolik i shprehur (qé lidhet me té pavétédijshmén, qé i pérket pérvojés me bazé
njerézore).
Kéngét e dasmés e pércaktojné vehten si pérbérese e réndésishme e ritit népérmjet performances
artistike, duke pérdorur si instrument té ményrés sé shprehjes sé saj me muziké e me fjalé, népérmjet
sé cilés krijohen analogjité simbolike té gjendjes shogérore, ngjajshmérité midis realitetit dhe modelit
té idealizuar té ritit. Né pérpjekje pér njé klasifikim té kéngéve té dasmeés, kriter pércaktues paraget
raporti i kéngés me ritin®.
Simbolika né kéngét e dasmés gé kané t€ béjné drejté€pérdrejté me ritualin e dasmés éshté pjesé e
semantikés sé riteve t€ harmonizuara edhe me vlerat kuptimore e estetike. Cilésité e sendeve, té
shkrira mjeshtérisht né simbolikén e kéngéve, té akteve ceremoniale, pérgjaté dimensioneve kohore e
hapésinore funksionale, japin kuptimin e ceremonialit té dasmés qé né thelb e né pérmbajtje synojné
idealin. Mendoj gé né studimin e materialeve muzikore veméndje e posagme duhet kushtuar
marrédhénies sé ngushté midis simboleve artistike t€ kéngéve dhe simboleve rituale té caktuara.
Kétu do té ndeshemi me marrédhénien midis parimit artistik dhe atij praktik, midis kéngés dhe ritit,
midis reales dhe ideales, duke theksuar thelbin estetik t€ ceremonialit t€ dasmés té qytetit té
Gjakoveés.

! Agron Xhagolli, ¢ ’Etnologjia dhe folklori shqiptar’’, Triptik, Vloré, fq 263.

2 Miaser Dibra, “Ceremoniali I dasmés né qytetin e Shkodrés”, Akademia e Shkencave e Shqipérisé, Tirang, 2004. fq.113.

3 Pérgjithésisht né folkloristikén shqiptare éshté synuar njé klasifikim I pérgjithshém i ciklit té kéngéve té dasmés nga mbledhés
dhe studiues t€ njohur si: Th. Mitko, S. Dine, Q. Haxhihasani, Z. Sako, klasifikim qé éshté n€ botime t& serisé > Mbledhés t&
hershém té folklorit shqiptar’’, 1éndé kjo e pérfshiré brenda llojeve t€ tjera folklorike qé i pérkasin krahinave t€ caktuara si dhe né
sistemimin sipas kritereve shkencore t€ materies folklorike t&€ dasmés né€ arkivin e IAKSA-sé. Njé botim I tillé me dy véllime, q&
pérmban kété 1éndé folklorike t&€ mbledhura né Kosové e q€ ka synuar klasifikimin shkencor, &shté béré n€ vitin 1982, nga
Instituti Albanologjik i Prishtinés.

Vallet né dasmén gjakovare

Kéngét dhe vallet e qytetit té Gjakovés, jané praktikuar né té€ gjitha gézimet familjare, por né
ceremonialin e dasmés ato shpérthejné me té gjithé forcén e tyre. Praktimi i valleve, kryesisht né
ambientet tona familjare éshté shogéruar me instrumente muzikore (né fillim me def, me sharki,
bugari, harmonium té gjurit e mé kalimin e kohés edhe me instrumente t€ ansambleve muzikore
gytetare). Vallet e qytetit t€ Gjakovés gjithmoné ka gené té shogéruara me kéngé, mé sé shumti me
kéngé té€ karakterit lirik, por nuk pérjashtohen edhe materialet muzikore té karakterit epik.
Repertoari i valleve fillon e mbaron me vallet e kénduara si: “Vallja e zileve”, “Vallja e ¢ikave”, “Sa e
bukur na ka dal nusja”, “Vallja e Shotés”, “Vallja e zambakut”, ‘’Vallja e Metelikut” | “ Marshi i Kosovés”,
“’Marshi i Gjakovés”etj.!

Vallet kércehen mé s€ shumti dyshe, por nuk mungojné edhe vallet né rreth t€ mbyllur, burra e gra sé
bashku. Vallet gé kércehen né dasmé jané té€ shuméllojshme, njé tipologji e pasur, pasi dasma, nga
natyra e saj, éshté njé festé e madhe ku gézojné e festojné€ né ményré kolektive njé numeér 1 madh
njérézish té moshave, gjinive, profesioneve dhe pérvojash té ndryshme , duke u kthyer né njé ngjarje
té réndésishme pér gjithé komunitetin ku ajo zhvillohe;.

Vallet lirike jané vallet mé té pérhapura né dasmén gjakovare, valle pér bukuriné e vajzés dhe té
djalit, pér dashuriné, marrédhéniet migésore etj. Pér dallim nga viset tjera té Kosovés, né Gjakové
vallet e karakterit lirik jané mé té pranishme, ato shprehen me elegance, térheqése, aq dhe shumé
vepruese pé t'u kércyer. Disa nga dallimet me qytetet tjera té Kosovés né vallet lirike té qytetit té
Gjakovés, vecojmé:

-Mbizotéron shogérimi muzikor instrumental veglave t€ temperuara miré, prandaj ndikimi i saj né
tipin solistik éshté prezent€.

Vallet e qytetit t€ Gjakovés ruajné strukturén e kércimit popullor, ato jané té pérhapura e mé elastike
nga piképamja koreografike.

-Né vallet e gytetit ndjehet ndikimi i kulturés orientale.

-Teksti koreografik éshté i kursyer, ndérsa plasticiteti trupor pérkundrazi éshté i dukshém me njé
mori nuancash dhe ngjyrash interpretative.

-Aktivizimi 1 trupit né kércim bashké me gjymtyrét qé shfagen si cilési né bartjen e tekstit kércyes, ku
péfshihen koka, supet, kémbét gjeré te shputat dhe gishtat.

-Vallet gjakovare gé kércehen pérgjithésisht n€ dasma hasen né dy lloje pér nga shogérimi muzikor:
a) me def,

b) valle té shoqgéruara nga ansamblet muzikore, né pérbérje té instrumentéve muzikor si: violina,
klarineta, fiz-harmonika, defi, kitara etj.

Neé strukturén arkitektonike té valles lirike popullore dallohen tre tipe:

Trihapéshi asimetrik me formulén 4+2, gjithsejt 6 hapa, 4 nga e dhjathta dhe 2 nga e majta. Motivi
pérbéhet nga 2-3 hapa, t€ vendosura né ményré asimetrike.

Dy hapéshi i vazhdueshém me formulén 1+1. Motivi ekzekutohet né ményré anésore, hap pas hapi.
Kércimi éshté i1 lehté dhe kércehej pa pérjashtim edhe nga arkaikét.

Trehapéshi i vazhdueshém, i prejardhur nga dyhapéshi 1 vazhdueshém dhe njé hapi kércyes, por qé
ka njé mbishtresim oriental i ardhur nga dyndjet e popujve té lindjes né trojet shgiptare.?

! Krenar Doli, “Gjakova brenda muzikés”, Erpoprint, Gjakové, 2010, fq.35.

2 Skender Selimi, “Folklori koreografik shqiptar”, SHBLU, Tirané 2003, fq.24-30.

“Vallja e Zambakut” €shté né nga vallet karakteristike té qytetit té Gjakovés dhe qé éshté shumé e
pérhapur népér dasmat gjakovare. Me ritmin tipik kércyes 7/8, me 1évizje té gjéra e t€ hapura né
formén e trehapéshit té vazhdueshém.' Vallja ndahet né dy pjesé. Né pjesén e paré djali dhe vajza
kércejné dhe krijojné njé dialog idilik njéri me tjetrin. N€ zhvillimi e valles ritmi shpejtohet, dy
kércimtarét largohen nga njeri-tjetri dhe shikohen me lartésin€ e syrit. Vallja e zambakut, ka njé hap
kércyes nga té€ dyja palét, ndérsa trupi merr njé pozicion plastik qé anon pérpara. T¢€ dy personazhet
jané interpretét e késaj marrédhénie ndjesore. Vallja ka njé mbarim té caktuar, ajo ruan frymén e
paré dinamike edhe mé tej. Ky krijim artistik pérfagéson denjésisht nivelin dhe pjekuriné artistike e
krijuese té popullit qé ka arritur té realizoj njé vepér me stil, gé e pasuron idilin gytetar té kétjj
qyteti’.

Foto 1. Ansambli i Kéngéve dhe Valleve té gytetit t¢ Gjakovés duke kércyer Vallen e Zambakut. (Marré nga arkivi
personal).

“Sa bukur na ka dal nusfja” me vleren e masés muzikore 2/4. Melodia ndértohet prej katér fjalish
muzikore, me nga katér masa secila. Dyhapéshi i burrave korrespondon me dy masa muzikore (¢do
hap ka vlerén e njé note katérshe) kurse pér graté 1ékundja e trupit né ményré ndérruese sa djathtas e
sa majtas, péraférsisht mund t’i korrespondojé njé mase muzikore (né dy kohé) ose paksa mé tepér.
Kénga né valle kéndohet né formé dialogu midis grupit té€ burrave dhe grupit té grave. Fillimisht e
fillojné burrat, zakonisht né 1évizjen e dyté té mas€s muzikore té cilén e kéndojné me dy vargje e
para t€ pérseritura dy heré duke ruajtur késhtu motivin koreografik. Pastaj fillojné té kéndojné graté,
té cilat pérserisin gjithmoné nga dy heré vargjet e grupit té paré. Pérseritja e vargjeve nga dy heré nga
grupi pasues dhe hyrja gé e pérshkojné kéngén dhe vallen deri né fund. Sipas késaj analize, vallja
shquhet pér thjeshtésiné kompozicionale dhe pér forcén komunikuese.

Kénga dhe vallja e pércjellé dasmén prej casteve t€ para e deri kur ajo té pérfundoj, né té dy familjet.
Kénga éshté, té themi, jo vetém elementi gazmor i dasmés, por dhe pjesé pérbérése dhe e
pashmangshme e saj. Prandaj si kéngét ashtu dhe vallet, g€ ekzekutohen me kété rast, jané t€ shumta

! Fjalét dhe muzika jané krijuar nga Ymer Riza (10 mars 1885 - 24 shtator 1961). Sipas Miaser Dibrés, né dasmat shkodrane, kur
luhet kjo valle e kénduar “nusja del n€ mes té t€ ftuarve”. Shih: M. Dibra, Ceremoniali i dasmés né qytetin e Shkodrés, AShA, IKP,
2004, Tirang, . 27.

2 Krenar Doli, “Gjakova brenda muzikés”, Erpoprint, Gjakové, 2010, fq.74.

dhe t€ llojllojshme, ato paragesin njé begati t€ pashterrshme né krijimtarin€ toné popullore, qofté pér
brendiné e tyre té pasur e té gjithanshme, qofté dhe pér melosin e ndryshém dhe veté ményrat e té
interpretuarit, duke filluar qé nga té kénduarit pa pércjellje instrumentesh, e deri tek ato té
shogéruara nga ansamblet muzikore. Tek kéto kéngé e valle specialistét e fushés do té gjejné material
tejet té cmueshme pér larminé e melodive dhe té€ ritmeve té tyre té ndryshme, e té ¢’rregullta, ndérsa
pér krijuesit e muzikés né kété gurré té pasur melosesh popullore mund té frymézohen pér krijime té
denja artistike. Por, kéngét e dasmés do té térheqin sidomos vémendjen e specialistit té folklorit
(etnomuzikologut) dhe po ashtu té€ etnologut, té€ cilét, né brendiné e teksteve té tyre do t€ mund té
sjellin shumé aspekte té jetés sé njeriut toné té€ thjeshté (ashtu sikurse né llojet e tjera té letérsisé
gojore né pérgjithési), duke filluar qé nga etapat mé té vjetra té zhvillimit ekonomik e socio-kulturor,
gjeré ndér etapat e mévonshme. Sepse né kéto kéngé té dasmeés, qofté né ményré té drejtépérdrejté,
gofté dhe térthorazi, reflektohen aspekte t€ shumta té jetés materiale dhe shpirtérore, t€ dhéna madje
heré-heré dhe me nota té theksuara realiste.

Té thurura né vargje té ndryshme, kéto kéngé kané pasuruar metrikén toné popullore dhe u kané
shérbyer si model poetéve tané pér krijimet e tyre artistike.

Katérrokéshin e thjeshté, qé nuk mund té shprehé shumé, do ta gjejmé rrallé né kéto kéngé dhe
kryesisht né pozité té vargut refren. Por gjashtérrokéshi i zhdérvjellté, me njé ritém té shpejtuar, do
t'u jap njé gjalléri ritmike té kérkuar sidomos kéngéve dhe valleve. Rrallé do té na paraqitet i
gérshetuar me katérrrokéshin, por mé shpesh me tétérrokéshin, madje kryesisht né pozité refreni.
Tetérrokéshi éshté vargu mé i pérhapur né kéto kéngé, ashtu sikurse dhe né lloje té tjera té poezisé
soné gojore, duke filluar qé nga ninullat e gjeré te vajtimet.Megenése ka hapésiré mé té gjeré
shprehése, éshté mé i preferuar nga kéngétari popullor, sepse i jep mundési shprehése qé té shfaqé
mendime mé té gjéra, té béjé pérshkrime dhe t'i plotésojé ato me shprehje figurative, me njé
muzikalitet mé té gjallé dhe me kombinime té pasura ritmike qé¢ mundésojné dhe shmang-jen e
monotonisé melopoetike té€ vargjeve. I paraqgitur heré né formé pasthirmash e mé shpesh si njé pjesé
e vargut té méparshém ose dhe si varg i1 pavarur, refreni béhet njéhohésisht njé pérforcim theksues,
gofté i shprehjes poetike, qofté dhe i frazés melodike, sé cilés ia shton efektin muzikor si dhe
intensitetin e pérjetimit.

Dialogu éshté gjithmoné prezent né€ kéngét e dasmés, sikurse dhe né€ shumicén e krijimeve té tjera té
poezisé soné gojore, jo vetém g€ zgjeron kéndin e pasqyrimit té objektit artistik, por edhe i
funksionalizon né té njejtén kohé ideté e krijimit dhe thyen monotoniné dhe i jep njé dinamizém e
vitalitet stilit té kétyre kéngéve, ashtu sikurse ia shtojné nivelin artistik dhe elementet e tjera poetike,
si¢ jané figurat stilistike.

Melodia e bazuar né njé ritém té pasur me trajta t€ ndryshme metrike tek kéngét e dasmés éshté
tepér e zhvilluar. Ajo ka njé diapason shprehimor mjafté t€ madh qé sipas studieusit Sokoli ajo
" shkon nga butésia, nga émbélsia dhe afshi mé i madhé i epshit deri te dhimbésia e pikéllimit”'. Kur flasim pér
bazat tonale té kéngéve té dasmés e qé jané dukuri karakteristike té folklorit toné muzikor,
modalitetet qé pérdorén mé tepér ne kéngét e repertoarit t€ dasmés jané modi eolik dhe njé nga
modet e tipit oriental, ai 1 makamit té hixhasit. Kéngét e modit eolik jané mé t€ ndieshme (sensible) e
me njé masé dhembshurie, kurse ato t€ modit ekzotik té makamit té hixhasit jané ploté erotizém.
Kéto dy mode, jo vetém g€ paraqiten veg e veg, por ndérthuren midis tyre edhe brenda njé materiali
muzikor. Ka raste kur kénga e dasmés, qé ka pér bazé tonale modin eolik, t€ mbaroj né modin e

! Ramadan Sokoli: “Folklori muzikor shqiptar (morfologjia)”, Tirané, 1965, fage 25.

hishasit. Ka edhe raste tjera qé e njejta kéngé té kéndohet edhe né té dy modet: heré né modin eolik e
heré né até té hixhasit. Kjo varet edhe prej shijeve té kéngétaréve dhe mundésive teknike té veglave
muzikore gé ata posedonin. Megenése kishte vegla diatonike (si p.sh ciftelia) gé 1 mungojné
gjysmétonet pér té€ formuar sekondén e zmadhuar (interval pa té cilin nuk mund té kéndohen kéngét
dhe vallet e dasmés té makamit té hixhasit) kéngétari ishte 1 detyruar qé bazén tonale té makamit té
hixhasit té njé kénge ta transformojé ne modin eolik.

Gjaté té kénduarit té njé kénge dasme kéngétari bén mjaft ndérrime né té gjitha elementet e muzikés
si dhe né strukturén e saj formale. Kjo dukuri €shté karakteristik e karakterit lirik, té cilat kané
pésuar njé ndikim mé t€ madh té kulturés orientale. Kéngétarét zakonisht e kéndonin strofén e paré
né formé€ mé té zhvilluar, mé té€ pérsosur. N€ strofat tjera bie intensiteti melodik, vija melodike
thjeshtésohet, intervalet dhe ambitusi i kéngés zvogélohet, numri i tingujve, e sidomos i atyre
zbukurues, zvogélohet dhe shuhet, pér arsye lodhjeje, mungesé fryme té mjaftueshme etj. Por, mé
voné, kur teksti 1 kéngés shpreh njé rritje intensiteti ndjenjash, kéngétari e zhvillon prapé melodiné, e
stolisé me zbukurime té ndryshme dhe melizma, zmadhon intervalet melodike e sidomos, duke i
dhéné njé dinamiké mé té madhe, 1 jep hijeshi kéngés deri né fund.

Dukuri karakteristike pér kéngét e dasmés éshté edhe trajtimi 1 posacém 1 strukturés formale dhe i
pérmbajtjes melodike t€ strofés sé fundit té kéngés. Por, ajo qé e karakterizon mé tepér kété strofé
éshté pjesa e saj qé ekzekutohet né tempo rubato apo ab-libitum (ritmiké e lir€), qofté ajo me apo pa
ndarje metrike. Né numrin mé té madh té kéngéve né rubato merret vargu i fundit i strofés sé fundit,
duke e zgjeruar si tekstualisht ashtu edhe muzikalisht. Kéto pjesé né rubato luajné rolin e kodés
(mbylljes) pérfundimtare. Ka raste kur né rubato merret vetém pjesa e dyté e vargut té€ fundit. Kjo
éshté trajta mé e thjeshté e kétyre kéngéve t€ ceremonialit t€ dasmés. Por, gjithashtu, ka raste kur
strofa e fundit zmadhohet pér njé varg, 1 cili merret né rubato dhe késhtu merr trajt€é kode té
zakonshme. Kéto dukuri ndodhin mé tepér tek kéngét, qé kané trajté konstrukcionin struktural té
mesém, né mes té strofés dhe té periudhés.

Harmonia kromatike, modulacionet, shmangjet, gjithashtu akordet e alteruara e pasurojné shtratin e
gjuhés harmonike. Né kété kuptim, elementet jo akordiké, gradualisht formojné férkime, njé
kontradikté me akordet e géndrueshme. Tonaliteti kryesor kryen funksionin e tonikés né kuptimin e
gjeré té fjalés. “Marrédhénéniet harmonike, planet tonale, zgjidhja e tingujve akordik ndihmojné ecuriné e
mendimit muzikor né njé material muzikor té¢ caktuar. Po ashtu zgjidhjet e tipeve té larmishme té harmonisé,
modulacionet, shmanjet béjné t¢ mundur ndérrimin e gjendjeve emocionale, t¢ figurave né pérgjthési”. Késhtu
géndrueshméria, pagéndrueshméria varésia dhe zgjidhja e tingujve akordik marrin gjithnjé, né
veshtrim emocionues né njé material muzikor qofté€ né kéngé ose valle.

Pérderisa muzika shpalos mendimin e saj né kohé, i pérket ritmit (mjet shprehés i réndésishém né
ndértimin e materialeve muzikore) t€ organizoj renditjen e e tingujve té gjat€é muzikor. Né kuptimin
e ngushté té fjalés, me ritém do té kuptojmé e té pércaktojmé renditjen, vazhdimésiné e tingujve
muzikor té njéllojté ose t€ ndryshém (pérsa i pérket vlerave) né ményré té organizuar.

Ritmi éshté mjeti qé organizon melodiné, dhe njé melodi sa do e bukur dhe me vlera krijuese té jeté,
né qofté se i mungon ritmi, ajo nuk mund té keté njé pé€rmbajtje té caktuar, e cila e ngacmon
dégjuesin dhe kujtesén toné. Njé veti tjetér éshté se ritmi pérve¢ se organizon materialin muzikor, ai
e pasuron melodiné me até veti g€ e individualizon dhe e dallon nga melodi tjera.

' Kozma Lara “Ndértimi i formave muzikore”, Shtépia botuese “Drier”, Tirané, 1999. .12.

Sipas studiuesit Lara: “Ritmi muzikor vé né lévizje tingujt né ményré té organizuar, zhvillohet né bazé té
mbéshtetjeve té¢ disa njésive té kohéve té caktuara, té cilat duke u pérseritur me zgjatje té njéllojta ose té ndara né
elemente mé té vogla, té gérshetuara midis tyre vierat e zgjatura me ato té shkurtéra krijon njé organizém
theksash heré té forté e heré té buté. Theksi i forté ose i buté nuk e kané té caktuar vendin e tyre, pasi shpesh e né
ményré té natyrshme ato pérkojné me fillimin e masés sé forté, ose né kohét e buta té masés. Theksimi kétu ka té
béjé me kuptimin qé merr njé grup ritmik me gérshetimin e kohéve té forta me ato té buta’".

Njésia mé e vogél ritmike qé ndodhet né themel té ¢do material muzikor, do té konsiderohet si in¢iz
1 pérbéré nga dy thekse: njé 1 buté dhe njé i forté. Theksi 1 forté priret drejt njé pohimi, mbéshtetje,
ndérsa 1 buti drejté njé getésie. Pérgjithésisht koha e buté vendoset pérpara ndarjes s€ masés dhe
koha e forté pas ndarjes s€¢ masés (né fillim). Ingizi me dy ose me tre nota, pérfagéson figurén
fillestare té ritmit, njésia mé e vogél dhe e paré e organizimit té ritmit-muzikor. Kuptohet se me
struktura kaq té vogla, nuk pretendohet njé¢ mendim i njé materiali muzikor té ploté. Mendimi
formohet nga renditja e njépasnjéshme e figurave melo-ritmike té cilat s€ bashku krijojné njé térési e
kuptim t€ ploté e té vecanté. Mendimi muzikor ecén duke u zhvilluar né saje té formimit té kétyre
strukturave té vogla melo-ritmike té cilat alternohen njéra me tjetrén duke zmadhuar e formuar
giymtyrét e ndryshme té ligjérimit muzikor. Ritmi i kéngéve dhe valleve té dasmés éshté njé pasuri e
vecanté. Ai shprehet duke u ndértuar né masa nga mé té ndryshmet: té tjeshta (2/8, 2/4, 3/8, 3/4),
té pérbéra (4/8, 4/4, 6/8, 6/4), t€ pérziera e g€ jané karakteristiké t€ muzikés soné tradicionale (5/8,
5/4,7/8,9/8,/12/8).

Foto 2. Pjesé e ceremonialit té dasmés né qytetin e Gjakoves.
Formacioni muzikor “Lirikét” me interpretét e shquar t€¢ muzikés tradicionale Edi dhe Fatos Furra.’

Ornamentika né kéngét e ceremonialit t€ dasmés éshté shumé e zhvilluar dhe luan njé rol té
réndésishém né formimin e karakteristikave t€ posagme edhe pse jo e njejté né kéngét qé e
karakterizojné ceremonialin e dasmés nepér fazat e tij>. Elementet e ornamentikés (zbukurimeve)
varen prej bazave tonale, prej kéngéve, prej shijes muzikore, aftésive teknike té€ kéngétaréve etj.
Elementet e ornamentikés, me té cilat stolisen melodité jané té shumta: apogjatura e sipérme dhe e

' Kozma Lara “Ndértimi i formave muzikore”, Shtépia botuese “Drier”, Tirané, 1999. f.15.

2 E ilustruam me foto formacionin muzikor “Lirikét” pér arsyen e vetme se né té& gjitha materialet muzikore mundohen t’i interpretojné
né ményré sa mé origjinale. Pasi qé solistét dhe pjesétarét e formacionit muzikor rrjedhin nga familjet e nderuara t&€ qytetit t&
Gjakovés, ata meritojné pérgézimin mé t€ sinqerté pér ruajtjen e melosit t€ bukur tradicional shqiptar.

3 Krenar Doli,”Dasma né gytetin e Gjakovés”, Instituti Albanologjik, Prishting, 2015, fq.101.

poshtme, mordentet e thjeshta dhe té dyfishta, glisandot, melizmat, trilet dhe ndérlidhjet e lehta
ndérmjet tingujve kryesoré.

Ndér té gjitha zbukurimet, me té shpeshtat e gé mé shumti pérdoren jané: mordentet thjeshta dhe té
dyfishta, si ato superiore ashtu edhe ato inferiore. Melizmat jané karakteristiké ornamentike e
kéngéve té vjetra té dasmés me bazé tonale nga modet orientale. Shpesh heré melizmat pérfshijné njé
numér té madh tingujsh zbukurues né njé rrokje, prandaj, kuptimi dhe diksioni i tekstit
veshtirésohet.

Glisandot pérdoren gati né té gjitha kéngét e dasmés. Glisandot béhen né dy drejtime —larté e poshté.
Pérdorimi funksional i1 glisandove éshté i dyfishté: pér té lidhur dy tinguj dhe prej njé tingullli té
ngrihet né njé lartési t€ pacaktuar prej finales (mbylljes) sé kéngés apo té pjes€s sé saj. Gjithashtu
edhe Tingujt zbukurues e marrin vlerén e tyre prej tingujve kryesoré t€ melodisé. Se cfaré
zbukurimesh dhe se sa tinguj zbukurues do té formohen prej tingullit kryesor, nuk ka ndonjé rregull
strikte e té caktuar. Natyrisht, tingulli kryesor mé i gjaté dhe mbi njé rrokje mé té€ theksuar do té béjé
té mundshme edhe zhvillimin mé té madh té tingujve zbukurues. Disa nga tingujt zbukurues kané
vlera ritmike té vogla sa intervalet mé té imta se gjysmétoni dhe jané dinamikisht mé té lehté. Ato
jané aq té shkurtér, sa qé duket se po rréshqasin prej njéri-tjetrit, pa u ndalur askund. Shénimi 1
tingujve zbukurues, prandaj, jo vetém qé €shté tepér i véshtiré, por, né shumé raste, shenjat pér té
shénuar té gjitha kéto imtésira tingéllore mungojné.

Ornamentika tek kéngét dhe vallet varet po ashtu edhe prej ményrés sé té kénduarit solo apo né
grup. Natyrisht, kénga e kénduar solo mund té zhvillohet shumé e liré dhe té zbukurohet me shumé
nga zbukurimet qé 1 pérmendém mé larté. Shumé kéngé dhe valle pa kéto zbukurime do ta kishin
humbur bukuriné e tyre dhe nuk do t€ kishin krijuar atmosferén e duhur. Po edhe pérdorimi 1 tepért 1
tingujve zbukurues i deformon materialet muzikore dhe ia humb vlerén artistike kéngés dhe valles.
Pérfundime

Prurjet e réndésishme té késaj treve, pra prurjet e réndésishme né drejtim té ceremonialit té dasmés,
té muzikés tradicionale jané prurje té€ lavdérueshme. Por ato nuk jané vézhguar aq shumé né rrafshin
shkencor e teorik. Né kété kuadér ¢do gjé gé trajtohet €shté interesante dhe i shérben pérgjithésimeve
mbi kulturat autentike kombétare (qé éshté shumé e réndésishme) sepse mbi bazén e tyre do té
nxjerrim pérgjithésimet té tjera. Eshté interesante pér faktin se dokumentimin e kétyre vlerave sepse
vlerat mund té ekzistojné, ato jané, po, né qoftése ato nuk i dokumenton, nuk i arkivon, ato né njé
kohé tjetér e humbasin kuptimin. Ndérkohé té dokumentuara dhe té trajtuara ato mbeten t€ ¢gmuara
edhe né ditét tona. Ato jané t€ shtrira né gjithé historiné e Gjakovés dhe déshmojné pasuriné e
pagmuar gé qyteti ka trashéguar né kété drejtim. Kjo éshté njé gjé shumé e réndésishme sepse €shté
njé nga resurset e brendshme gé i ka veté qyteti, qé i kané veté njerézit dhe ato nuk zhbéhen po
mund té zhvillohen realisht né jetén e pérgjithshme.

Bibliografia

Agron Xhagolli, ‘’Etnologjia dhe folklori shqiptar”, Triptik, Vloré,

Kozma Lara “Ndértimi i formave muzikore”, Drier, Tirané, 1999.

Krenar Doli,” Dasma né qytetin e Gjakovés”, Instituti Albanologjik, Prishtin€, 2015.

Krenar Doli, “Gjakova brenda muzikés”, Erpoprint, Gjakové, 2010.

Miaser Dibra, “Ceremoniali i dasmés né qytetin e Shkodrés”, Akademia e Shkencave e Shqipérisé, Tirané,
2004.

Ramadan Sokoli: “Folklori muzikor shqiptar (morfologjia)”, Tirané, 1965.

Skender Selimi, “Folklori koreografik shqiptar”, SHBLU, Tiran€, 2003.

185



